
राज्‍य सभा

16.08.2013 को दिया जाने वाला उत्‍तर
रेल परियोजनाएं
1209.   श्री दिलीपभाई पंडया:
          क्‍या रेल मंत्री यह बताने की कृपा करेंगे कि:
(क)      क्‍या गुजरात सरकार सहित राज्‍य सरकारों ने दिल्‍ली-मुम्‍बई औद्योगिक गलियारे के प्रभाव क्षेत्र में रेल संपर्क के विकास के संबंध में कोई अनुरोध किया है;

(ख)          यदि हां, तो उस पर सरकार द्वारा क्‍या कार्रवाई की गई है;  
(ग)
अहमदाबाद-बोटाड-भावनगर मार्ग का उन्‍नयन कार्य कब तक प्रारंभ होने की संभावना है तथा इसके पूरा होने की समय-सीमा क्‍या है; और 
(घ)
वीरमगाम-समाखीयाली-गांधीधाम मार्ग का दोहरीकरण कार्य कब तक प्रारंभ होने की संभावना है और इसके पूरा होने की समय-सीमा क्‍या है?
उत्‍तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क) और (ख) : जी हां। रेल मंत्रालय ने दिल्‍ली-मुंबई औद्योगिक गलियारा (डीएमआईसी) की पहुंच वाले क्षेत्र में रेललिंकों के विकास के लिए गुजरात सरकार से एक अनुरोध प्राप्‍त हुआ है। इसमें 3 नई लाइन परियोजनाएं, 9 आमान परिवर्तन परियोजनाएं, 6 दोहरीकरण परियोजनाएं और पोर्ट कनेक्टिविटी परियोजनाएं शामिल हैं। इनमें से, आमान परिवर्तन की 8 परियोजनाएं और दोहरीकरण की 1 परियोजना पहले ही पूरी हो चुकी हैं। 

अहमदाबाद-बोटाड आमान परिवर्तन, वीरमगांव-सुरेंद्रनगर और वीरमगांव-समख्‍याली के दोहरीकरण को स्‍वीकृत किया गया है। फिलहाल, शेष प्रस्‍तावों की स्‍वीकृति पर विचार नहीं किया गया है। 
(ग) : बोटाड से भावनगर तक पहले से एक बड़े आमान की लाइन मौजूद है। अहमदाबाद-बोटाड मीटर आमान खंड (170.48 किमी) के आमान परिवर्तन को बजट 2012-13 में शामिल कर लिया गया है। योजना, प्राक्‍कलन को तैयार करना, अंतिम स्‍थान सर्वेक्षण आदि जैसे प्रारंभिक कार्य शुरू हो गए हैं। इसके पूरा होने के लिए समय-सीमा धन के आबंटन पर निर्भर करेगी। 
(घ) : समख्‍याली-गांधीधाम एक मौजूदा दोहरी लाइन वाला बड़े आमान का खंड है। वीरमगांव-समख्‍याली के दोहरीकरण को बजट 2011-12 में शामिल किया गया है। योजना, प्राक्‍कलन को तैयार करना, अंतिम स्‍थान सर्वेक्षण आदि जैसे प्रारंभिक कार्य शुरू हो गए हैं। इसके पूरा होने के लिए समय-सीमा धन के आबंटन पर निर्भर करेगी।

